
KEJOHANAN OLAHRAGA TAHUNAN KE 58 SMK RAJA PEREMPUAN IPOH

Teks Ucapan Juruacara: Puan Noor A’lauyah bt Meor Ahmad/ Pn Abidah bt Mohd Fuad

	Pengumuman Ketibaan Tetamu Kehormat

Mengumumkan ketibaan Tetamu Kehormat, Yang Berusaha 

Tuan Haji Mohd Idris bin Ramli.

	Ucapan Alu-aluan

Assalamualaikum wrt wbkth dan salam sejahtera diucapkan kpd

Yang Berusaha,

            Tuan Haji Mohd Idris bin Ramli, Ketua Sektor Pengurusan Pembangunan  

            Manusia, Jabatan Pendidikan Negeri Perak,

Yang Berusaha  , Cik Rusnani bt Sharuddin, Pengetua Sekolah Menengah Kebangsaan Raja Perempuan, Ipoh

 Yang Berbahagia, Dato’ Haji  Che Mat bin Haji Padeli, Yang DiPertua PIBG  SMK Raja Perempuan,

Yang Berusaha,  Puan Rohimah bt Mohd Amin, Penolong Kanan Pentadbiran, ,

 Pn Hajjah Haslina bt Abdul Rahim, Penolong Kanan Hal Ehwal Murid,

 Puan Emsakiah bt Zulkifli, Penolong Kanan Petang,

 Pengetua-pengetua, Guru-guru Besar, Guru-guru Kanan, guru-guru, dif – dif   

       kehormat, tuan-tuan, puan-puan seterusnya pelajar RPS yang dikasihi sekalian.

SELAMAT DATANG KE KEJOHANAN OLAHRAGA TAHUNAN 

SEKOLAH MENENGAH KEBANGSAAN  RAJA PEREMPUAN, 2009.

Terlebih dahulu, marilah kita sama-sama panjatkan kesyukuran ke hadrat  Ilahi, kerana  atas limpah kurniaNYA  dapat kita bersama-sama sekali lagi, pada hari yang gilang  gemilang ini untuk menjayakan Kejohanan Olahraga Tahunan kali ke  58.

Kami mengucapkan ribuan terima kasih atas kesudian tuan-tuan dan puan-puan untuk hadir memeriahkan lagi  kejohanan ini.  Sesungguhnya kehadiran semua membuktikan sokongan dan semangat yang jitu untuk menjulang  dan memartabatkan RPS ke tahap yang tinggi dalam bidang sukan. 

Upacara Perarakan Badan Beruniform dan Rumah Sukan

Hadirin yang dihormati, 

Tema kejohanan pada kali ini ialah  ‘RPS Gemilang’

Pada Kejohanan ini juga, kita  akan menyaksikan rumah-rumah sukan yang mengambil bahagian,  mempertaruhkan kreativiti dan kemahiran   masing-masing  dalam Pertandingan Lagu Rumah Sukan dan Kawad Lintas Hormat. Turut dipertandingkan ialah maskot pasukan selain  Trofi  Anggun Puteri untuk  Pembawa plakad kontingen rumah sukan yang paling  anggun serta menawan  hati para juri.

Sekarang  Upacara Pembukaan Rasmi Kejohanan akan dimulakan dengan perarakan kontingen-kontingen  Badan Beruniform dan Rumah Sukan.

1. Mendahului perarakan ialah Pasukan Kadet Polis yang membawa jalur gemilang, bendera negeri Perak, bendera sekolah dan bendera rumah-rumah sukan.

Kontingen  ini diketuai oleh  sdr Nurfatehah bt Mohd Jamaludin Shah  yang juga merupakan pengerusi pasukan.

Pasukan Kadet Polis Sekolah dibimbing oleh Puan Nur Akmal  bt Mior Khalid, Puan Suriani bt Nordin dan  Puan Sarina bt Mokhtar. 

Di bawah bimbingan jurulatih kawad, sjn Yusof, Pasukan kebanggaan sekolah ini telah berjaya muncul 

 Johan Pertandingan Kawat Kaki GO peringkat Daerah, 2008.

 Johan Pertandingan Kawat Kaki GO peringkat Negeri,2008 

 seterusnya mewakili negeri Perak dalam pertandingan yang sama  di peringkat kebangsaan    

 yang dilangsungkan di Putrajaya pada tahun lalu.

2. Kontingen berikutnya ialah Majlis Ketua Tingkatan  yang merupakan tunggak organisasi kelas sekolah ini. Kontingen diketuai Fatimah Din bt Nasarudin da pembawa plakad, sdr Nur Amira bt Mohd Noh.  Di bawah bimbingan Puan Nor Rashidah bt Hashim dan Puan Saadiah bt Mohamed, ahli-ahli majlis ini  sentiasa berkhidmat penuh dedikasi demi menjayakan Program Bintang Lima RPS.

3. Tampil  Merah Garang  ialah kontingen Rumah Yakin  yang diketuai  saudari Siti Khadijah bt Ahmad  dan  pembawa plakad, sdri Mandee Chong Kar Mun. Maskot rumah iaitu orkid merah melambangkan wanita  bersemangat waja. 

Tahun lalu, Rumah Yakin menduduki tangga keempat keseluruhan namun  berjaya merangkul Johan Pertandingan Permainan.

Pada kejohanan kali ini  dengan bimbingan Guru Rumah, Puan Mah Yi Fun dan Puan Siti Rohana Md Nor,  Rumah Yakin telah bermula dengan begitu meyakinkan  apabila muncul juara dalam Kejohanan Merentas Desa. Dengan motto  pasukan iaitu ‘Unleash your Confidence’,  kita percaya Rumah Yakin mampu membuat kejutan.   

4. Kontingen  berikutnya ialah  St John Ambulance yang diketuai oleh  Vijaya Kumari 

dan pembawa plakad sdri. Ang Pei Yee. Pasukan ini dibimbing oleh  Puan Kasmah bt Nordin dan Puan Suraine Muhmad Noordin.

Persatuan St John Ambulance sekolah ini dianggotai  31 ahli dan sentiasa sedia memberi bantuan segera. 

Tampil   merah jambu serba ayu ialah kontingen Pergerakan Puteri Islam di bawah bimbingan  Ustazah Mariam bt Ismail dan Puan Hajah Taksiah bt Ngah.

Ketua Kontingen ialah saudari Nor Farahin bt Mohd Noor manakala pembawa plakad ialah saudari Nor Salihah bt Haslan

Motto Pergerakan Puteri Islam ialah Berilmu, Beriman dan Beramal. 

6. Kontingen  serba hijau, ialah Rumah Murni diketuai sdri  Wan Nur Fahada Husna bt Wan Nasaruddin dan pembawa plakad sdri Nor ‘Adilah bt Faisal Sabri. Maskot Rumah Murni ialah Anggerik Hijau yang melambangkan kesatuan dan keharmonian ahli-ahlinya.

Pada tahun lalu, Rumah Murni menduduki tangga ke tiga  keseluruhan dan berjaya menjuarai Johan Kawad Perbarisan.  Dengan  motto, “Against All Odds’ , kita percaya Ketua Guru Rumah Murni iaitu,  Puan Nor Azizah bt Musa dan Puan Robitah bt Nordin   telahpun menurunkan segala petua dan azimat untuk pasukan ini mengejar juara. 

7. Kontingen seterusnya, tampil serba hitam menawan ialah Pasukan Silat .  Kontingen diketuai  sdri Nur Hashima bt Abdul Hanif  dan pembawa plakad, sdri  Nur Maslida bt Md Khalid. Pasukan silat sekolah dibimbing oleh Pn. Zauyah bt Alang Ahmad  dan Puan Mariam bt Yasin. Antara pencapaian cemerlang pasukan ini  ialah 

Muncul Juara Peringkat Daerah Kinta Utara , 2008 Dalam Bahagian Silat Jurus.

Adalah menjadi harapan sekolah ini, srikandi-srikandi ini sentiasa bersiap siaga menjaga keselamatan puteri-puteri  dan  keamanan  sekolah ini.

8. Menyusul  serba putih  perkasa ialah Pasukan Tae Kwon Do  diketuai oleh sdri Kok Pei Yuan. Pembawa plakad ialah sdri Nur Amira bt Mohamad Mansur . Ketua Penasihat Pasukan Tae Kwon Do ialah   Encik Paramasivam dan Puan Nordimah bt Haji Jaafar masing-masing berpotensi  dalam seni silambam dan silat pengantin. 

Pada tahun  lalu, ahli pasukan ini, sdr Kee Jian Hui telah merangkul pingat perak bagi acara Black belt individual pattern  dalam Pertandingan Taekwondo Jemputan Negeri Perak. 

9. Menyusul seterusnya ialah Pasukan Rumah Bakti   diketuai sdri Noramizan bt Ahmad Helmi dan pembawa plakad, sdri  Lao Poh Meng. Maskot orkid coklat berbintik kuning pastinya melambangkan keunikan dan kecintaan rumah ini kepada warna bendera sekolah. Pada tahun ini, Rumah Bakti mendapat sentuhan Guru Rumah Puan Norma bt Yusof dan Puan Norazila Mohd Arif.

Tahun 2008, mereka  merupakan Naib Juara Keseluruhan, dan menjuarai  Pertandingan maskot, Lagu Rumah, Puteri Anggun serta Sukantara.    

Pada tahun ini mereka telah memilih motto ‘ Fighting the fear’ sebagai penguat semangat untuk mengejar juara. 

10.  Pasukan berikutnya ialah Persatuan Pusat Sumber Sekolah   diketuai sdri Noor Azlimah bt Misron dan   pembawa plakad, sdri Nur Sakinah bt Abdul Mutalib.

      Guru Penasihat Pusat Sumber Sekolah ialah Puan Saidatul Nadiah bt Samsudin dan Puan Fatimah bt Hasanuddin.  PSS sekolah ini  pernah dinobatkan antara yang terbaik  di negeri Perak dan harapan kita  mereka akan terus berjaya  meningkatkan prestasi, kurangkan kontroversi.

11.   Tampil bergaya seterusnya ialah pasukan Pandu Puteri  yang diketuai oleh sdr Sarvina a/p Ravindran  dan pembawa plakad sdri Nurul Hidayah bt Roslan.

Di bawah pimpinan  Puan Anita Suganthi, Cik Wong Lai Keen dan lain-lain, diharap Pasukan Pandu Puteri  sentiasa memandu ahli-ahlinya  ke arah kecemerlangan.

12. Tampil setia dengan warna biru diraja ialah  Kontingen  Rumah Setia di bawah pimpinan  Puan Sarina bt Mokhtar dan Puan Vanita a/p Kandasamy.  Ketua Kontingen ialah sdri Emma bt Ahmad Anajmi  manakala pembawa plakad, sdri Amira Fatini bt Ahmad Fadzil.  Maskot pasukan ini ialah Orkid Biru  yang diharap dapat membawa tuah berpanjangan selain memberi ketenangan dan kedamaian.

         Setelah  menduduki takhta kejohanan pada tahun lalu, Rumah Setia  percaya akan menang psikologi dan mampu mengatasi rumah-rumah lain pada tahun ini. Dengan moto pasukan ‘Spread your Spirit’ marilah kita sama-sama mendoakan agar pasukan ini tidak akan  dilanda keciwa.

13.   Tampil segak dengan blazer perang gelap  ialah Lembaga Pengawas Sekolah di bawah bimbingan Puan Norrizan bt Idris, Puan Aida bt Abdul Majid  dan Puan Noor A’lauyah Meor Ahmad. Mengetuai kontingen ialah sdr Sree Nachiya a/p Gnana Sekhren yang juga Ketua Pengawas Sekolah  sementara pembawa plakad ialah sdri Nurul Ain bt Abd Razak. 

Lembaga Pengawas Sekolah mempunyai keahlian seramai  106 orang dan sentiasa memberi khidmat  tanpa mengira masa dan tenaga. Semuga pasukan  ini akan terus cekal di bawah moto TEGAS, CEKAP DAN BERKETRAMPILAN.

14.   Kontingen terakhir , bergaya sekali dengan  uniform hijau gelapnya

ialah   Kadet Remaja Sekolah  diketuai oleh sdr Ellysa Syuhada bt Mohd Zainudin dan pembawa plakad, sdr Bawani a/p  Shanmugam. Guru penasihatnya ialah Puan Ayzasuzana dan Puan Aida Abdul Majid. Pasukan ini  bergerak dengan motto ‘Membara semangat waja’.

Sekarang kita akan saksikan perarakan masuk Bendera Kejohanan oleh 7 anggota Polis Kadet Sekolah yang begitu segak dan   mantap  sekali. Pasukan ini diketuai oleh Hanan Nabilah bt Rozi.

Layar Putih yang mendasari Bendera Kejohanan bermaksud ketulusan dan keikhlasan dalam menjalankan tugas yang dipertanggungjawabkan, samada sebagai guru atau pelajar dalam meningkatkan mutu  sukan kearah RPS cemerlang.

Gelung Bertindih bermaksud kesepaduan dan kerjasama antara 4 buah rumah sukan iaitu Rumah Setia, Yakin, Bakti dan Murni. Mereka bertanding dengan penuh semangat kesukanan  bagi merealisasikan RPS cemerlang di bidang sukan.

Gelung juga melambangkan aktiviti sukan dan olahraga yang menjadi  teras kecergasan individu.

Perkataan RPS antara gelung bermaksud semua warga RPS bergabung tenaga, usaha dan semangat kesukanan dalam menjayakan temasya Sukan tahunan SMK Raja Perempuan.
	

	5
	Bacaan Doa

Hadirin yang dihormati.

Untuk memberkati temasya sukan tahunan ini, majlis dengan sukacitanya menjemput Encik Shahrizan bin Abd Wahab untuk memimpin bacaan doa. Majlis mempersilakan dengan segala hormatnya.

Majlis merakamkan ribuan terima kasih atas bacaan doa itu tadi.


	Abidah



	6
	Nyanyian Negaraku

Seterusnya, Nyanyian Lagu  Negaraku.

Hadirin diminta berdiri.
	

	7
	Ucapan Pengetua

Seterusnya, majlis dengan sukacitanya menjemput Yang Berusaha, Pengetua  SMK Raja Perempuan, Cik Rusnani bt Sharuddin untuk menyampaikan ucapan. Dipersilakan.

Majlis merakamkan ribuan terima kasih
	Abidah



	8
	Ucapan Tetamu Kehormat

Tidak sempurna majlis  kita pada hari ini tanpa mendengar  ucapan daripada Tetamu Kehormat.  Untuk itu majlis dengan sukacitanya menjemput Yang Berusaha   Tuan Haji Mohd Idris bin Ramli untuk menyampaikan ucapan.

(VIP duduk dulu)

Majlis merakamkan ribuan terima kasih atas ucapan sebentar tadi.
	NAMA



	9
	Laporan Penyertaan dan Pemeriksaan Perbarisan.

Upacara seterusnya ialah  laporan penyertaan dan pemeriksaan perbarisan.  Majlis mempersilakan  Cik Rusnani untuk mengiringi Tuan Haji Mohd Idris  tampil ke pentas  untuk menerima laporan penyertaan daripada sdri Nurfatehah dan seterusnya memeriksa perbarisan kontingen.

(Semasa memeriksa perbarisan Tuan Haji Mohd Idris akan diperkenalkan kepada ketua-ketua kontingen seterusnya menyampaikan cenderamata kepada mereka).


	

	10
	Lafaz Ikrar

Upacara seterusnya,  Lafaz Ikrar  Kejohanan. Dengan sukacitanya dipersilakan sdr  Norhamizan bt Helmi untuk mengetuai bacaan ikrar.

Noramizan  dari Kelas 6A5 merupakan atlit hoki  sekolah ini serta mewakili negeri Perak dalam beberapa pertandingan peringkat kebangsaan.

(VIP masih tunggu atas pentas)
	Abidah



	11
	PERASMIAN KEJOHANAN OLAHRAGA TAHUNAN KE 58

( Jam menunjukkan tepat pukul 8.45 pagi)

Beberapa detik sahaja lagi,  Kejohanan Olahraga Tahunan kali ke 58 akan dirasmikan………………….(TETAMU MERASMIKAN KEJOHANAN).

(GIMIK PERASMIAN)

 Sekarang  marilah kita memberikan sepenuh perhatian kepada gimik perasmian yang membawa makna-makna tersirat disebalik penganjuran Kejohanan Olahraga Tahunan ini.

Larian baton berpasukan berbentuk anak panah melambangkan kesepadun dan kerjasama  warga RPS dalam menjayakan kejohanan.   Di hadapan sekali ialah Carmen Lai, atlit olahraga Majlis Sukan-sukan Malaysia

Beliau diiringi 9 atlit-atlit sekolah  yang turut berjaya memberi sumbangan bermakna serta melonjakkan nama RPS dan negeri Perak  di persada negara  dan antara bangsa.

Loo Kar Huey, mewakili Perak dalam olahraga.

Aswin Kaur, mewakili Perak dalam sukan golf, 

Siti Rohayu, Nur Idayu dan Siti Aishah, mewakili negeri dalam  permainan hoki.  

Nor Aqidah, Amirah Shazwani dan Nor Afiqah,  mewakili negeri dalam  permainan bola jaring dan akhir sekali,  Siti Nazaliah, mewakili sekolah dalam permainan Bola Baling.

Perhatikan asap yang keluar dari baton-baton yang dibawa. Asap ini melambangkan semangat  yang membara di dada setiap ahli sukan  SMK Raja Perempuan. Semangat ini  seterusnya meresap dan tersebar ke dalam jiwa seluruh warga RPS lalu membentuk kekuatan dan keberanian untuk maju ke hadapan mencapai wawasan.

(Carmen Lai akan menyerahkan baton kepada Puan Pengetua .

Tuan Haji Mohd Idris mengambil baton seterusnya 

meletakkan batonnya ke replika tangan yang menanti) 

Penyerahan baton itu tadi  melambangkan kesediaan menerima amanah dan meneruskan kesinambungan dan kecemerlangan  sukan  di sekolah ini. 

Perhatikan sekarang, munculnya  4 warna Rumah Sukan yang mengambil bahagian diikuti naiknya kain rentang TRACT AND FIELD, 2009 ke udara oleh belon-belon mega sebagai  lambang kemunculan  saat yang dinanti-nantikan,  iaitu Kejohanan Olahraga sukan tahunan kali ke 58. 

(Serentak itu  bendera kejohanan dinaikkan)

Dengan berkibarnya Bendera Kejohanan, maka rasmilah sudah Kejohanan Olahraga  Tahunan kali ke 58.

 Setinggi-tinggi terima kasih diucapkan kepada Tuan Haji Mohd Idris kerana menyempurnakan upacara perasmian itu tadi (VIP duduk dulu)

Sebagai  tanda terima kasih dan ingatan berpanjangan, dijemput Puan Pengetua untuk menyampaikan cenderamata kepada Tuan  Haji Mohd  Idris bin Ramli.

Sirih  puan terselit di jari,

Ingin  kucecah kapur di gagang;

Kesudian Tuan  hadir kemari,

Temasya yang indah tambah gemilang.

Majlis merakamkan ribuan terima kasih


	NAMA

	12
	Perarakan Keluar Kontingen

Demikian tadi selesainya upacara perasmian kejohanan.

Sekarang dipersilakan semua kontingen yang mengambil bahagian untuk bergerak keluar ke khemah masing-masing  bagi kita meneruskan acara sukan pada pagi ini.

Perhatian- Diminta semua pegawai kejohanan yang  bertugas di padang untuk bersedia  kerana acara olahraga akan dimulakan sebentar saja lagi.
	Abidah



	13
	Persembahan ‘PENGUIN DANCE’

Hadirin yang dihormati, 

Sebentar sahaja lagi  kita akan saksikan persembahan comel penguin-penguin RPS yang menggelarkan kumpulan mereka ‘DANCING PRINCESSES”

****************  

Kumpulan ini terdiri dari pelajar-pelajar tingkatan 1 hingga  5 dan dibimbing oleh  guru-guru yang amat komited dan berdedikasi iaitu, Puan Noor Hasfarizan, dan Puan Masyitah, Cik Aida Salwani, Cik May Sarah dan adik Fatin Nabila bt Mohd Noor.  

Penari-penari ini telah menjalani latihan dengan penuh kesabaran dan ketekunan selama lebih sebulan. Mereka berlatih  pagi dan petang, di bawah terik mentari dan kesejukan hujan tanpa jemu dan bosan. Marilah kita saksikan puteri-puteri penguin ini menari ,  berlatarbelakangkan rumput hijau dan tompok-tompok salji.

Itu dia penari-penari  sedang membuat formasi huruf. Sama-samalah kita nantikan huruf yang bakal muncul.

Kami pasti hadirin semua telah terhibur dan bergoyang kaki tatkala menyaksikan tarian yang amat comel itu tadi.

Untuk makluman hadirin, tarian tersebut merupakan pergerakan kecergasan yang mampu merampingkan pinggang. Syabas  dan terima kasih kepada semua pelajar dan guru-guru yang menjayakan persembahan itu tadi.


	NAMA

	14
	Larian 4 x 100 meter Jemputan Bawah 15 dan 18 Tahun.

Acara sukan yang pertama pada pagi ini ialah larian 4 x 100 m Jemputan Bawah 15 dan 18 Tahun.

Sekolah-sekolah yang mengambil bahagian ialah 

1.  SMK

2.  Dan SMK Raja Perempuan

SMK                                         diwakili oleh:

Manakala RPS diwakili oleh:

Dipersilakan para tetamu ke majlis jamuan. (Puan Pengetua mengiringi tetamu ke jamuan)


	Abidah



	15
	ACARA-ACARA SUKAN PERINGKAT SEKOLAH (Rujuk Buku Aturcara)

1.   2. 3.


	

	16
	Upacara Penutup/ Pertandingan Lagu Rumah Sukan

Dengan  berakhirnya acara  pertandingan larian bekas pelajar RPS itu tadi, Maka berakhirlah acara olahraga kita pada kali ini.

Sekarang akan dilangsungkan Pertandingan Lagu Rumah Sukan  dan seterusnya upacara penutup Kejohanan Olahraga Kali ke 58. Diminta Pasukan Kadet tampil ke hadapan.

Diminta para pelajar dipersilakan mengambil kedudukan di rumah sukan masing-masing.

Hadirin yang dihormati,

Sebentar lagi  kita semua akan dihiburkan dengan persembahan lagu-lagu  Rumah Sukan yang bertanding  untuk Anugerah Lagu Paling  Mengancam hari ini. Lagu- lagu ini akan diadili oleh juri-juri bertauliah  tetapi misteri. Justeru itu  keputusan yang dibuat adalah muktamad dan sebarang  bantahan tidak akan dilayan. Bagaimanapun kami sudi menerima rayuan dengan bayaran RM 400.00 sahaja.

1. Kita mulakan dengan menjemput Rumah Bakti . Mereka akan mendendangkan lagu ciptaan khas Iffa Ahmad Annajmi  berjudul ‘GO BAKTI’ dan ditujukan istimewa kepada Guru Rumah Bakti iaitu  Puan Norma Yusof dengan ucapan, ‘Jagalah diri baik-baik…..(dan usah dikenang markah yang kurang)”     

Demikian persembahan  menarik dari Rumah Bakti, semuga apa yang dikatakan mampu digapai.  

2. Seterusnya  dipersilakan Rumah Setia, dengan lagu digubah semula oleh Pn Sarina bt  Mokhtar  dan Emma Anajmi . Lirik ditulis oleh Emma Ahmad Annajmi dan lagu diberi judul: Setia Menuju Ke Puncak.  

Tidak kurang hebatnya persembahan Rumah Setia itu tadi. Diucapkan selamat menuju ke puncak jaya.

3.     Kini tibalah giliran Rumah Yakin dengan lagu ala tema filem Batman, hasil gubahan semula komposer Mah Yi Fun dan Eddie Murphy  berjudul ‘I Believe I Can Be anything” . Dipersilakan Rumah Yakin.

Seperti yang dijangkakan, Rumah Yakin pasti bertaraf antarabangsa. Kita serahkan saja kepada juri-juri profesional untuk mengadilinya. Harapan kami, biarlah jauhari benar-benar mengenal manikam.

4. Persembahan terakhir  akan didendangkan oleh Rumah Murni. Lagu merupakan  hasil   gubahan bunganya oleh Pn Zuraidah  dan lirik oleh Pelajar-pelajar Tingkatan 5. Dengan lagu berjudul ‘Wirawati  Murni’, marilah kita saksikan persembahan Rumah Murni. 

Demikian hebatnya lagu “Wirawati Murni” yang mampu menggegarkan jantung penyanyi-penyanyi seluruh Malaya.

Semuga semua terhibur dengan  dendangan dan persembahan mantap  rumah-rumah sukan itu tadi. Keputusan akan diumumkan sebentar lagi.

Jumlah mata Rumah-Rumah Sukan setakat ini:


	NAMA

	17
	Upacara Penyampaian hadiah

Sekarang tibalah masanya bagi upacara Penyampaian hadiah dan Piala Pusingan kepada Para pemenang. Untuk makluman semua, piala-piala pusingan kali ini merupakan sumbangan guru-guru dermawan sekolah ini .…………………………………………………………………………………………………

Majlis dengan sukacitanya menjemput ……………………..

untuk menyampaikan hadiah.

       2.     Seterusnya dijemput……………………………

TEMPAT KETIGA/KEDUA/JOHAN RUMAH SUKAN
	Abidah



	18


	Upacara Menurunkan Bendera Kejohanan

Selesai sudah  upacara penyampaian hadiah. Kini Bendera Kejohanan akan diturunkan dengan rasminya sebagai tanda berakhirnya Kejohanan  Olahraga Tahunan kali ke 58.

(anggota kadet menurunkan bendera dan tampil ke pentas untuk penyerahan bendera)

Seterusnya majlis menjemput Puan Pengetua, Cik Rusnani bt Sharuddin  untuk menerima bendera kejohanan yang akan diserahkan oleh sdri Hanan Nabilah.  Bendera ini akan disimpan dan akan dikibarkan semula pada kejohanan yang akan datang, InsyaAllah.

Terima kasih diucapkan kepada Puan Pengetua dan sdri Hanan Nabilah.


	NAMA

	19
	Nyanyian Lagu Sekolah

Sekarang ayuh seluruh warga RPS menyanyikan Lagu Sekolah dengan penuh semangat.

Sebelum bersuai, dijemput saudari  Norhamizan sekali lagi untuk mengetuai sorakan.
	Abidah

	Penutup

Akhir kata dari kami berdua, 

Maaf atas keterlajuran kata dan bahasa, Syabas untuk semua dan

“Majulah Sukan SMK Raja Perempuan demi menjulang kecemerlangan di persada marcapada”

TIGA SORAKAN UNTUK SEMUA YANG MENJAYAKAN KEJOHANAN KALI INI.

HIP-HIP…..HOORAY 3X

RPS CEMERLANG ………..       RPS GEMILANG  ………..            RPS TERBILANG

Wabillahitaufik wslmk wrt

Disediakan oleh:

Puan Noor A’lauyah bt Meor Ahmad


